
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ԵՎ «ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.Կադաստրի կոմիտե

	29.01.2024թ․

	
	N ՍԹ/1217-2023

	«Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը.
   Բավարար հստակություն ապահովելու նպատակով, առաջարկում ենք Նախագծի    1-ին կետում, ինչպես նաև Նախագծին կից ներկայացված հավելվածում լրացնել պոմպակայանի և պոմպակայանի սարքավորումների արժեքների տեսակները: Միևնույն ժամանակ, Նախագծի հավելվածի 14-րդ կետում պոմպակայանի տարածքի արժեքը որի տեսակը նշված չէ սահմանված է 3 298 058,251 ՀՀ դրամ, որի կապակցությամբ հայտնում ենք, որ Երևան քաղաքի, Քանաքեռ-Զեյթուն վարչական շրջանի, Կ. Ուլնեցու փողոց 58/20 շենք, 255 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 5,402,759 ՀՀ դրամ։
   «Գնահատման գործունեության մասին» ՀՀ օրենքի (այսուհետ՝ Օրենք) 6-րդ հոդվածի 1-ին մասի համաձայն գնահատման օբյեկտներ են համարվում գույքը (անշարժ և շարժական), գույքի նկատմամբ սեփականության և այլ գույքային իրավունքները, ինչպես նաև քաղաքացիական իրավունքի այլ օբյեկտներ, որոնք Հայաստանի Հանրապետության օրենսդրությամբ կարող են հանդիսանալ քաղաքացիաիրավական շրջանառության օբյեկտներ, որոնց վերաբերյալ սահմանված են գնահատման ստանդարտներ: Օրենքի 9-րդ հոդվածի 1-ին մասի 3-րդ կետի համաձայն գնահատումը պարտադիր է՝ պետական կամ համայնքային գույքը վարձակալությամբ հանձնելու դեպքերում, բացառությամբ պետական կամ համայնքային չկառուցապատված հողերի վարձակալության կամ կառուցապատման իրավունքով տրամադրելու դեպքերի, ուստի քննարկման առարկա գույքը վարձակալության հանձնելիս անհրաժեշտ է ապահովել վերջինիս գնահատման իրականացումը:
   Միաժամանակ տեղեկացնում ենք, որ Նախագծի 1-ին կետում նշված անշարժ գույքի նկատմամբ գրանցված է «Բիբլոս բանկ Արմենիա» ՓԲԸ-ի գրավի իրավունքը: Հետևաբար Նախագծի   3-րդ կետի 1-ին ենթակետով նախատեսված նվիրատվության պայմանագիրը կնքելուց առաջ անհրաժեշտ է օրենքով սահմանված կարգով կատարել գրավի իրավունքի դադարման պետական գրանցում: 


	




 «Բեյսիք Ինվեսթմենթ Ընդ Դիվելոփմենթ» ՍՊ ընկերությունը ներկայացրել է պարզաբանում․
 «Երևան քաղաքի, Քանաքեռ-Զեյթուն վարչական շրջանի, Կ. Ուլնեցու փողոց 58/20 շենք, 255 հասցեում գտնվող անշարժ գույքի ինքնարժեքը 3 298 058, 251 ՀՀ դրամ է, շուկայական արժեքին մոտարկված կադաստրային արժեքը 5,402,759 ՀՀ դրամ, իսկ գնահատված շուկայական արժեքը՝ 19 050 000 ՀՀ դրամ» (կցվում է)։







Ընդունվել է։ Գնահատման հաշվետվությունը առկա է։









«Բիբլոս բանկ Արմենիա» ՓԲԸ-ում գրավադրված գույքի գրավի իրավունքը դադարեցվել է (տեղեկանքը կցվում է)։

	2.Պետական գույքի կառավարման կոմիտե

	26.01.2024թ․

	
	N 01/11.8/465-2024

	ՀՀ ՏԿԵՆ պետական գույքի կառավարման կոմիտեն «Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։

	                                        -----

	3. ՀՀ ֆինանսների նախարարություն

	01.02.2024թ․

	
	N 01/9-1/2161-2024

	Ուսումնասիրելով «Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու մասին»  ՀՀ կառավարության որոշման նախագիծը, հայտնում ենք, որ առարկություններ և առաջարկություններ չունենք:

	-----



